
 Broj:  02-05-4430/13 

Datum: 17.12.2013.  godine

Na osnovu člana 10. stav 5. Zakona o porezu na promet nekretnina (“Službene novine Zeničko-dobojskog kantona” broj 6/09), člana 16. stav 5. Zakona o porezu na imovinu, nasljeđe i poklon (“Službene novine Zeničko-dobojskog kantona” broj 9/09), člana 25. Zakona o sudskim taksama (“Službene novine Zeničko-dobojskog kantona” broj 12/09) i člana  39. i 118. Statuta Općine Zavidovići (“Službeni glasnik općine Zavidovići” broj 5/2008 i 5/a/2008) Općinski načelnik Zavidovići donio je 

P R A V I L N I K
o načinu rada komisije i kriterijima na osnovu kojih se vrši utvrđivanje 
tržišne vrijednosti nekretnina na području općine Zavidovići
I - OSNOVNE ODREDBE

Član 1.

(predmet)

         Ovim Pravilnikom uređuje se način rada Stručne komisije za utvrđivanje prometne vrijednosti nekretnina na području općine Zavidovići ( u daljnjem tekstu: Komisija) i utvrđuju kriteriji na osnovu kojih se vrši procjena tržišne vrijednosti prometovanih nekretnina, naslijeđenih i na poklon dobijenih nekretnina kao i procedure i način rada Komisije u postupku utvrđivanja vrijednosti predmeta spora u vlasničko - pravnim sporovima po prijavi taksenih obveznika.
         Odredbe ovog Pravilnika primjenjuju se i kod procjene tržišne vrijednosti nekretnina koje su predmet eksproprijacije, deeksproprijacije, preuzimanja zemljišta, kao i u postupcima dodjele zemljišta u državnoj svojini.

Član 2.

(prometna vrijednost nekretnine)

         Pod prometnom vrijednošću nekretnine podrazumijeva se cijena nekretnine, koja se postiže ili se može postići na tržištu u trenutku nastanka poreske obaveze.
Član 3.

(nadležnost)

         Prometnu vrijednost nekretnine procjenjuje Komisija koju imenuje Općinsko vijeće Zavidovići na period od dvije godine.            

          Organizaciju rada Komisije obavlja predsjednik Komisije (u daljem tekstu Predsjednik).

Član 4.

           Predsjednik ima slijedeće dužnosti i to da:

          - zaprima poreske prijave poreskih obveznika od strane Porezne uprave Federacije BiH,  Kantonalni porezni ured Zenica, Ispostava Zavidovići (u daljem tekstu Ispostava Zavidovići),             
         -  zaprima prijave taksenih obveznika,

         -  u zavisnosti da li je predmet procjene samo objekat, samo zemljište  i sl., Predsjednik vrši 
odabir članova Komisije sa liste kandidata,
         -  prati ravnomjernu zastupljenost članova Komisije u radu Komisija,

         -  priprema zapisnik za Komisiju,

         - dostavlja zapisnik poreskom obvezniku, odnosno taksenom obvezniku,

         - dostavlja zapisnik na dalji postupak Ispostavi Zavidovići,

         - dostavlja podatke o radu Komisija u cilju naplate naknade Službi za upravu poljoprivrede,  vodoprivrede i komunalnih poslova i Službi za upravu civilne zaštite,

          - dostavlja izvještaj o radu Komisije nadležnim organim u skladu sa propisanim rokovima,

         -  obezbjeđuje administrativno - tehničke uslove za rad Komisija, 

         -  uspostavlja knjigu evidencija predmeta u pisanoj i elektronskoj formi, te istu vodi,

         -  uspostavlja elektronsku bazu podataka i vodi bazu podataka,

         -  po potrebi i druge poslove koji se odnose na ovu oblast.

Član 5.

(naknada)
Predsjedniku i članovima Komisije pripada naknada za rad u Komisiji u visini koju utvrđuje Općinsko vijeće Zavidovići.

          Naknada iz prethodnog stava isplaćuje se na osnovu mjesečnog izvještaja o radu Komisije kojeg Predsjednik dostavlja Službi za upravu ekonomskih poslova i poduzetništva, na obračun i plaćanje.
II - PRIJEM PRIJAVE

Član 6.

(podnošenje prijava)

          
Putem Ispostave Zavidovići, poreski obveznik podnosi prijavu Komisiji.

           Prijava iz stava 1. ovog člana se podnosi na obrascu iz anexa 1 ovog Pravilnika.

           Takseni obveznik podnosi prijavu Predsjedniku.

Član 7.

(potrebna dokumentacija)
Uz prijavu za procjenu poreski obveznik dužan je dostaviti slijedeće dokumente:

1. Dokaz na osnovu kojeg se vrši procjena nekretnine (kupoprodajni ugovor, ugovor o 
poklonu, ugovor o doživotnom izdržavanju, rješenje o nasljeđivanju i dr.),

2. Za zemlju, kuće i druge objekte kopiju katastarskog plana i posjedovni list
3. Kontakt telefon poreskog obveznika ili njegovog punomoćnika i tačnu adresu,

4. Dokaz o uplati naknade za rad Komisije.

Uz prijavu za procjenu takseni obveznik dužan je dostaviti slijedeće dokumente:

1. Tužbu sa prilozima,

2. kopiju katastarskog plana formata A4,

3. te podatke kao u tački 3. i 4. stava 1. ovog člana.

Član 8.

(nepotpune prijave) 

         U slučaju nepotpune prijave, kao i nedostatka nekog od priloga iz prethodnog stava, Predsjednik će pozvati stranku da prijavu dopuni. U tom slučaju rok iz član 17. stav 1. ovog Pravilnika, teče od dana dopune prijave.
        Obavještavanje poreskog obveznika, odnosno taksenog obveznika u smislu prethodnog stava može se izvršiti telefonski ili usmeno, o čemu se sačinjava službena zabilješka.
III - NAČIN RADA KOMISIJE                                                        

Član 9.

(sastav komisije)

         Komisija radi u punom sastavu, odnosno čine je predsjednik i dva člana.
Član 10.
            Procjena tržišne vrijednosti nekretnine vrši se po prijavi poreskog obveznika, odnosno taksenog obveznika.

Član 11.

(uviđaj)
            Procjena tržišne vrijednosti nekretnine se vrši na osnovu neposrednog uviđaja Komisije u stanje predmetnih nekretnina na licu mjesta.


  Uviđaj na licu mjesta Komisija vrši van radnog vremena članova Komisije.

            Stanje nekretnine iz stava 1. ovog člana podrazumijeva položajnu pogodnost nekretnine, građevinsko stanje stana, kuće i drugih objekata, kao i kulture i klase poljoprivrednog i šumskog zemljišta.

Član 12.

(obavještavanje)

           Kada Komisija dobije prijavu za procjenu vrijednosti nekretnina, Predsjednik putem kontakt telefona obavještava poreskog obveznika/taksenog obveznika o uviđaju.

Prijevoz do mjesta uviđaja obezbjeđuje poreski odnosno takseni obveznik.

Član 13.

(službena zabilješka)

          U slučaju da Komisija po prijemu prijave za procjenu, nije u mogućnosti stupiti u kontakt sa poreskim obveznikom, kako bi se procjena tržišne vrijednosti izvršila u zakonskom roku od 8 dana od dana prijema zahtjeva, a bez prisustva istog nije moguće pristup predmetnoj nekretnini, odnosno objektu, Predsjednik će o tome sačiniti službenu zabilješku i istu dostaviti Ispostavi Zavidovići.

Član 14.

(zapisnik)

        O izvršenoj procjeni tržišne vrijednosti nekretnine Komisija, naknadno, nakon uviđaja na licu mjesta sačinjava zapisnik.
Član 15.

        Komisija zapisnik o procjeni vrijednosti nekretnina sastavlja u skladu sa odredbama Zakona o upravnom postupku („Službene novine FBIH“, broj: 2/98 i 48/99) i isti ima značaj javne isprave.
Član 16.

(osnovica)

         U slučaju kada je Komisija izvršila procjenu tržišne vrijednosti nekretnine na osnovu kriterija za procjenu, a ista je manja od kupoprodajne cijene navedene u ugovoru, osnovicu za obračun poreza čini cijena navedena u ugovoru, što Komisija konstatuje zapisnikom o izvršenoj procjeni.

Član 17.

(rokovi i pravo na prigovor)

         Komisija je dužna u roku od 8 (osam) dana od dana prijema prijave da izvrši procjenu tržišne vrijednosti nekretnine.

         Ovjerenu fotokopiju zapisnika o izvršenoj procjeni Komisija dostavlja poreskom obvezniku odnosno taksenom obvezniku.
         Poreski i takseni obveznik ima pravo prigovora na zapisnik u roku od 5 (pet) dana od dana prijema zapisnika.

         Po razmotrenom prigovoru Komisija u roku od 3 (tri) dana, dostavlja orginalni primjerak zapisnika Ispostavi Zavidovići, sa stavom po podnesenom prigovoru, odnosno taksenom obvezniku.
          Uz prigovor se dostavlja dokaz o uplati 5,00 KM za fizička ili 10,00KM za pravna lica na ime općinske administrativne takse, u skladu sa Tarifom Općinskih administrativnih taksi koje se odnose na takse na žalbu.

Član 18.
(dostavljanje zapisnika)

         Zapisnik o izvršenoj procjeni sačinjava se u jednom primjerku, s tim da se orginalni primjerak zapisnika dostavlja Ispostavi Zavidovići na dalji postupak, a ostali potrebni primjerci se ovjeravaju pečatom Općinskog vijeća Zavidovići.
          Po jednu kopiju zapisnika Komisija dostavlja Službi za upravu poljoprivrede, vodoprivrede i komunalnih poslova i Službi za upravu civilne zaštite za njihove potrebe, a jedna ovjerena fotokopija zapisnika se dostavlja poreskom obvezniku odnosno taksenom obvezniku, saglasno odredbama člana 17. stav 2. ovog Pravilnika.

         Zapisnik iz prethodnog stava potpisuju najmanje dva člana Komisije.

Član 19.

(pravo pristupa)

         Vlasnik/korisnik nekretnine, bez obzira da li je predmet procjene promet, naslijeđe, poklon ili bilo koja nekretnina na koju se odnose odredbe ovog Pravilnika, dužan je Komisiji dopustiti pristup na zemljište i u objekte radi procjene tržišne vrijednosti nekretnine.

Član 20.

(uplata naknade za rad komisije)

         Stranka je dužna uplatiti naknadu za rad Komisije u visini koju odredi Općinsko vijeće Zavidovići, na namjenski depozitni račun Općine Zavidovići. 

IV -  PORESKA   OSNOVICA  U  SLUČAJU  PRODAJE  U  LIKVIDACIONOM,   

         STEČAJNOM I IZVRŠNOM POSTUPKU I POSTUPKU PRODAJE PUTEM 
         OGLASA  O PRODAJI  NEKRETNINA

Član 21.

(prodaja u likvidacionom i stečajnom postupku)

         Kada je predmet procjene prodaja nekretnine u likvidacionom, stečajnom i izvršnom postupku u smislu odredaba člana 9. stav 4. Zakona o porezu na promet nekretnina ( „Službene novine Zeničko - dobojskog kantona“ broj 6/09) poresku osnovicu čini postignuta prodajna cijena, te se takav zahtjev neće dostavljati Komisiji na procjenu, jer se u konkretnom slučaju i ne može vršiti procjena nekretnine.
Član 22.

(prodaja putem konkursa)

          U slučaju da se kao prodavac nekretnina pojavljuje Općina Zavidovići, poresku osnovicu predstavlja cijena postignuta na konkursu/oglasu.
V - UTVRĐIVANJE VRIJEDNOSTI PREDMETA SPORA 
       U VLASNIČKO - PRAVNIM SPOROVIMA

Član 23.

(vrijednost predmeta spora)

          Shodno odredbama člana 25. Zakona o sudskim taksama Zeničko - Dobojskog kantona („Službene novine Zeničko - dobojskog kantona“ broj 12/09) u nadležnosti Komisije je i utvrđivanje vrijednosti predmeta spora u vlasničko- pravnim sporovima o nekretninama.

Član 24.

         Prijava za utvrđivanje vrijednosti nekretnina iz prethodnog člana, dostavlja se na obrascu iz anexa 2 ovog Pravilnika.
Član 25.

           O izvršenoj procjeni i utvrđivanju vrijednosti predmeta spora Komisija sačinjava zapisnik, te se orginalni primjerak zapisnika dostavlja taksenom obvezniku, a jedna fotokopija zapisnika ostaje kod Komisije.

VI - KRITERIJI NA OSNOVU KOJIH SE VRŠI UTVRĐIVANJE TRŽIŠNE     

        VRIJEDNOSTI NEKRETNINE

Član 26.

(osnovica i korektivni kriteriji)

Osnovicu za utvrđivanje tržišne vrijednosti nekretnine 1 metra kvadratnog (1m2) čini prosječna procijenjena vrijednost iste ili najbliže nekretnine u istoj ili najbližoj katastarskoj općini postignute u prethodnoj godini.

         Korektivne kriterije predstavljaju pojedinačne karakteristike nekretnine koja je predmet procjene a odnose se na:

       - Kulturu i klasu poljoprivrednog zemljišta,
       - Građevinsko stanje objekta,

       - Položaj pogodnosti objekta u odnosu na udaljenost od saobraćajnica, zdravstvenih                                            

          ustanova, škola, institucija kulture, sportskih objekata i sl.,

       - Starost stambene zgrade, njena opremljenost, spratnost stana i sl.,

       - Trenutno stanje ponude i potražnje određene vrste nekretnine,

       Zavisno od karakteristika iz prethodnog stava prosječna procjenjena vrijednost iz stava 1. ovog člana može biti i uvećana ili umanjena, s tim što umanjenje ne može biti veće od 50% prosječne procjenjene vrijednosti, niti povećanje veće od 100% prosječne procijenjene vrijednosti za prethodnu godinu.

Član 27.
(tabela sa polaznim osnovama)

           Na osnovu utvrđene prosječne procijenjene tržišne vrijednosti za prethodnu godinu, Komisija će definisati i sačiniti tabelu sa polaznim osnovama vrijednosti nekretnina, u odnosu na prosječnu cijenu iz prethodne godine, u okviru kojih će se na osnovu korektivnih kriterija iz člana 29. ovog Pravilnika utvrđivati konkretna cijena tržišne vrijednosti predmetne nekretnine u trenutku njene procjene.
          Komisija će kvartalno korigovati tabelu polazne osnove. 

VII - PRELAZNE I ZAVRŠNE ODREDBE

Član 28.

(knjiga evidencije)

         O podnesenim prijavama i izvršenim procjenama Predsjednik vodi posebnu knjigu evidencije u pisanoj i elektronskoj formi, koja ima snagu javne isprave.

Član 29.
         Komisija će utvrditi obrazac knjige evidencija iz člana 31. ovog Pravilnika, a najkasnije u roku od 30 dana od dana stupanja na snagu ovog Pravilnika.

Član 30.

(primjena na ostale slučajeve)

        Odredbe ovog Pravilnika o načinu prijema prijave i radu Komisije po prijavi, primjenjuju se na sve slučajeve procjene vrijednosti nekretnina koje su istoj stavljene u nadležnost.

        Na zahtjev upravnih, sudskih i drugih ovlaštenih organa, te fizičkih i pravnih lica do uspostave baze podataka iz člana 34. ovog Pravilnika, Komisija će procjenu nekretnina čije su nadležnosti utvrđene Zakonom i ovim Pravilnikom vršiti i za nekretnine koje su predmet postupka eksproprijacije, deeksproprijacije, preuzimanja zemljišta, kao i u postupcima dodjele zemljišta u državnoj svojini.

Član 31.

(sačinjavanje tabele polazne osnove)

        Komisija će tabelu iz člana 30. ovog Pravilnika sačiniti u roku 8 dana od dana njegovog stupanja na snagu na obrazcu iz anexa 3 ovog Pravilnika.

Član 32.

(primjena drugih propisa) 

        U svim slučajevima u kojima određene situacije nisu regulisane ovim Pravilnikom primjenjuju se odredbe Zakona o porezu na promet nekretnina ( „Službene novine Zeničko - dobojskog kantona“ broj 6/09), Zakona o porezu na imovinu, naslijeđe i poklon ( „Službene novine Zeničko - dobojskog kantona“ broj 9/09) i člana 25. Zakona o sudskim taksama („Službene novine Zeničko - dobojskog kantona“ broj 12/09).

Član 33

(započeti postupci)


Započeti postupci prije stupanja na snagu ovog pravilnika okončate će se primjenom odredbi ovog Pravilnika.

Član  34.

 (stupanje na snagu)

Ovaj Pravilnik stupa na snagu osmog dana od dana objavljivanja u „ Službenom glasniku općine Zavidovići“.

       OPĆINSKI NAČELNIK

                                                                     (M.P.)            Omerašević Suad, dipl. ing. maš., s.r.
Općina Zavidovići, Ul. Safvet bega Bašagića bb. 72220 Zavidovići

tel:  032-878-314 centrala, fax: 032-868-230, www.zavidovici.ba, opzdici@bih.net.ba 

	____________________________ 
              (ime, ime oca i prezime)
____________________________ 

     (broj lične karte i mjesto izdavanja)

____________________________



               (mjesto stanovanja)

____________________________  

                  (kontak telefon) 

____________________________ 

                      (općina)

	ANEX – 1


POREZNA UPRAVA FEDERACIJE BiH 

KANTONALNI POREZNI URED ZENICA

ISPOSTAVA ZAVIDOVIĆI
STRUČNA KOMISIJI ZA PROCJENU 
PROMETNE VRIJEDNOSTI NEKRETNINA

PREDMET: Prijava poreza.

Ovim putem prijavljujem da je došlo do prometa na osnovu:

-  kupoprodaje nekretnina

-  darovanja nekretnina

-  zamjene nekretnina

-  da je donesena odluka suda;

__________________________________________________________________________________________________________________________________________________________________________________________________________________________________________________________________________________________________________________________________________________________________________________________________________.
Budući da je došlo do prometa nekretnina, u cilju razreza poreza, tražim da Stručna komisija za procjenu prometne vrijednosti nekretnina izvrši procjenu u skladu sa važećim propisima.

Uz prijavu prilažem:

___________________________________________________________________________________________________________________________________________________________________________________________________________________________________________________________________________________________________________________________ .
Zavidovići, ___.___.20___. godine                                         PODNOSILAC PRIJAVE
                                                                                                 ______________________

Općina Zavidovići, Ul. Safvet bega Bašagića bb. 72220 Zavidovići

tel:  032-878-314 centrala, fax: 032-868-230, www.zavidovici.ba, opzdici@bih.net.ba
	____________________________ 
              (ime, ime oca i prezime)
____________________________ 

     (broj lične karte i mjesto izdavanja)

____________________________



               (mjesto stanovanja)

____________________________  

                  (kontak telefon) 

____________________________ 

                      (općina)

	ANEX – 2


OPĆINA ZAVIDOVIĆI
STRUČNA KOMISIJA ZA PROCJENU 
PROMETNE VRIJEDNOSTI NEKRETNINA

PREDMET: Prijava

Ovim putem tražim da Stručna komisija za procjenu prometne vrijednosti nekretnina izvrši procjenu nekretnine označene kao:

Katastarska parcela broj:________________Katastarska općina:____________________

Katastarska parcela broj:________________Katastarska općina:____________________
Katastarska parcela broj:________________Katastarska općina:____________________
Budući da sam pokrenuo spor koji se odnosi na nekretnine i radi se o vrsti vlasničko - pravnih sporova, na osnovu člana 25. Zakona o sudskim taksama („Službene novine Zeničko - dobojskog kantona“, broj:12/09) potrebno je da se utvrdi tržišna vrijednost nekretnine, kako bih mogao izvršiti uplatu sudske takse.

___________________________________________________________________________________________________________________________________________________________________________________________________________________________________________________________________________________________________________________________ .
Molim da Stručna komisija za procjenu prometne vrijednosti nekretnina izvrši procjenu u skladu sa važećim propisima.

Uz prijavu prilažem:

___________________________________________________________________________________________________________________________________________________________________________________________________________________________________________________________________________________________________________________________ .
Zavidovići, ___.___.20___. godine                                         PODNOSILAC PRIJAVE

                                                                                                 ______________________

Općina Zavidovići, Ul. Safvet bega Bašagića bb. 72220 Zavidovići

tel:  032-878-314 centrala, fax: 032-868-230, www.zavidovici.ba, opzdici@bih.net.ba

	                                           ANEX – 3


	TABELA

POLAZNE OSNOVICE ZA UTVRĐIVANJE TRŽIŠNE VRIJEDNOSTI

PROMETOVANOG POLJOPRIVREDNOG, GRAĐEVINSKOG I OSTALOG ZEMLJIŠTA, NA PODRUČJU OPĆINE ZAVIDOVIĆI KOJA JE SAČINJENA PO KATASTARSKIM OPĆINAMA

	Red. broj
	NAZIV KATASTARSKE OPŠTINE
	RASPON VRIJEDNOSTI

	1.
	ALIĆI
	od _____ -______ KM/m2

	2.
	BAJVATI
	od _____ -______ KM/m2

	3.
	BOROVNICA 
	od _____ -______ KM/m2

	4.
	ČARDAK
	od _____ -______ KM/m2

	5.
	ČINOVIĆI
	od _____ -______ KM/m2

	6.
	DOLAC
	od _____ -______ KM/m2

	7.
	DIŠTICA
	od _____ -______ KM/m2

	8.
	DONJA LOVNICA
	od _____ -______ KM/m2

	9.
	DONJA SVINJAŠNICA
	od _____ -______ KM/m2

	10.
	DUBRAVICA
	od _____ -______ KM/m2

	11.
	GORNJA ŠVINJAŠNICA
	od _____ -______ KM/m2

	12.
	GOSOVICA
	od _____ -______ KM/m2

	13.
	GOSTOVIĆ
	od _____ -______ KM/m2

	14.
	HAJDEROVIĆI
	od _____ -______ KM/m2

	15.
	HRGE
	od _____ -______ KM/m2

	16.
	JUNUZOVIĆI
	od _____ -______ KM/m2

	17.
	KAMENICA
	od _____ -______ KM/m2

	18.
	KARAČIĆ
	od _____ -______ KM/m2

	19.
	KRIVAJA 
	od _____ -______ KM/m2

	20.
	KUČICE
	od _____ -______ KM/m2

	21.
	MAHOJE
	od _____ -______ KM/m2

	22.
	MEĆEVIĆI
	od _____ -______ KM/m2

	23.
	MILJEVIĆI
	od _____ -______ KM/m2

	24.
	MITROVIĆI
	od _____ -______ KM/m2

	25.
	MUSTAJBAŠIĆI
	od _____ -______ KM/m2

	26.
	OSJEČANI
	od _____ -______ KM/m2

	27.
	PEROVIĆI
	od _____ -______ KM/m2

	28.
	POTKLEČE
	od _____ -______ KM/m2

	29.
	PREDRAŽIĆI
	od _____ -______ KM/m2

	30.
	PRILUK 
	od _____ -______ KM/m2

	31.
	RIBNICA
	od _____ -______ KM/m2

	32.
	RUJNICA
	od _____ -______ KM/m2

	33.
	VOZUĆA
	od _____ -______ KM/m2

	34.
	VOUĆICA
	od _____ -______ KM/m2

	35.
	VUKMANOVIĆI
	od _____ -______ KM/m2

	36.
	ZAVIDOVIĆI
	od _____ -______ KM/m2


Cijena 1m2 stambenog prostora u kolektivnom stanovanju iznosi:

1. zona  ____ KM,

2. zona  ____ KM,
3. zona  ____ KM,

4. zona  ____ KM,

5. zona  ____ KM,

6. zona  ____ KM,

vanurbano područje   ____ KM.

Cijena 1m2 stambenog prostora u undividualnom stanovanju iznosi:

1. zona  ____ KM,

2. zona  ____ KM,

3. zona  ____ KM,

4. zona  ____ KM,

5. zona  ____ KM,

6. zona  ____ KM,

      vanurbano područje   ____ KM.

Cijena 1m2 poslovnog prostora iznosi:

1. zona  ____ KM,

2. zona  ____ KM,

3. zona  ____ KM,

4. zona  ____ KM,

5. zona  ____ KM,

6. zona  ____ KM,

      vanurbano područje   ____ KM.

Općina Zavidovići, Ul. Safvet bega Bašagića bb. 72220 Zavidovići

tel:  032-878-314 centrala, fax: 032-868-230, www.zavidovici.ba, opzdici@bih.net.ba
_1251617337.unknown

